
আগে তার, আগুসার, সার সার, যোদ্ধা।

উর্দ্ধশির, রণবীর, অতি ধীর, বোদ্ধা॥

রহিলেক, যত ভেক, হয়ে এক, পংক্তি।

হুহুঙ্কার, চীৎকার, যত যার, শক্তি।

ছেয়ে মাঠ, মূষা ঠাট, কাট কাট, শোরে।

মহা জাঁক, ডাক হাঁক, রহে থাক, ধোরে॥

রণশৃঙ্গ, হল্যো ভৃঙ্গ, নহে রিঙ্গ, কাযে।

কি আহব, মহোৎসব, ভোঁ ভোঁ রব, বাজে

শুনি রব, সুভৈরব, মাতে সব, শুদ্ধ।

দ্রুত বেগে, যায় রেগে, গেল লেগে, যুদ্ধ॥






পয়ার।





 নিনাদক নামে ভেক দৃশ্য ভয়ঙ্কর।

লাফ দিয়া আগে ভাগে পড়ে বীরবর॥

ছাড়িল বিষম শূল দ্বিতীয় অশনি।

পড়িল লেহন-সার বীর চুড়ামণি॥

বয়সে কিশোর অতি ছিল মূষ-সুত।

সংগ্রামে কেশরিপ্রায়, নানা গুণযুত॥

যশো লাভ লোভে বীর সকলের আগে।

দাঁড়াইয়া ছিল, মাতি নব অনুরাগে॥

		 এই পাতা শেষ সম্পাদিত হয়েছে ১৫:১৭টার সময়, ২০ আগস্ট ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

